
Cwestiwn 1 – Ydych  chi’n cytuno y dylai fod diwrnod HMS ychwanegol ar gyfer dysgu proffesiynol cenedlaethol yn ystod blynyddoedd academaidd 2022 i 2023, 2023 i 2024 a 2024 i 2025, er mwyn caniatáu i’r proffesiwn addysg gael rhagor o amser i ymwneud â dysgu proffesiynol wrth i newidiadau i’r system addysg (gan gynnwys mewn perthynas â’r Cwricwlwm i Gymru a’r diwygiadau anghenion dysgu ychwanegol (ADY)) gael eu rhoi ar waith?
 
	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae’r Cyngor yn croesawu cynnig Llywodraeth Cymru i ddarparu diwrnod HMS ychwanegol ar gyfer dysgu proffesiynol ychwanegol bob blwyddyn, am y tair blwyddyn academaidd nesaf. Credwn y gallai’r cyfleoedd dysgu proffesiynol sy’n cael eu hwyluso trwy’r diwrnodau HMS ychwanegol hyn chwarae rhan bwysig yn helpu gweithlu ysgolion i addasu i’r heriau penodol, a gydnabyddir yn y ddogfen ymgynghori, sy’n gysylltiedig â’r cwricwlwm newydd, diwygiadau ADY a thegwch mewn addysg. 

Mae’r angen am ddysgu proffesiynol ychwanegol yn arbennig o berthnasol o ystyried yr heriau helaeth a gafodd ysgolion ers dechrau pandemig COVID-19. Trafodir yr heriau hyn yn y ddogfen ymgynghori ac mae cofrestreion, aelodau’r Cyngor a rhanddeiliaid eraill wedi’u dwyn i sylw swyddogion CGA yn rheolaidd ers dechrau’r pandemig (gan gynnwys yn Arolwg Cenedlaethol y Gweithlu Addysg 2021).

Wrth gefnogi’r cynnig ar gyfer diwrnodau HMS ychwanegol, rydym yn arbennig o falch o nodi y bydd y ddarpariaeth dysgu proffesiynol ychwanegol hon ar gael i’r holl ymarferwyr sy’n cymryd rhan mewn cynorthwyo dysgwyr yn yr ystafell ddosbarth – athrawon a gweithwyr cymorth dysgu, fel ei gilydd.  Fodd bynnag, byddem hefyd yn amlygu pwysigrwydd cynnwys (lle bynnag y bo’n bosibl yn ymarferol) y gweithlu cyflenwi (athrawon a gweithwyr cymorth dysgu) mewn gweithgareddau dysgu proffesiynol fel y diwrnodau HMS hyn. Bydd hyn yn helpu sicrhau bod holl aelodau’r gweithlu, ni waeth beth yw eu rôl, yn gallu cymryd rhan mewn dysgu proffesiynol sy’n eu helpu i wella’u sgiliau a’u gwybodaeth er mwyn cefnogi dysgwyr a chydweithwyr yn well. 







Cwestiwn 2 – Ydych  chi’n cytuno y dylem ddarparu hyblygrwydd i ysgolion o ran amseriad y diwrnod HMS ychwanegol yn ystod blynyddoedd academaidd 2022 i 2023, 2023 i 2024 a 2024 i 2025? Os ydych yn anghytuno, rhowch fanylion yn y blwch sylwadau ategol.

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae’r Cyngor yn cytuno ei bod hi’n briodol i ysgolion allu penderfynu ar amseriad y diwrnodau HMS ychwanegol er mwyn bodloni eu gofynion penodol. Fodd bynnag, byddem yn annog Llywodraeth Cymru, Awdurdodau Lleol ac ysgolion i gyfathrebu’n effeithiol â rhieni a dysgwyr (cyn gynted ag y bo’n gyfleus iddynt) er mwyn sicrhau bod pawb yn deall y sail resymegol dros ddiwrnodau HMS a lleihau’r tarfu a’r anghyfleustra y gellid eu hachosi.





Cwestiwn 3 – Ydych chi’n cytuno y dylai fod yn orfodol i unrhyw ddiwrnod HMS ychwanegol gael ei ddefnyddio yn gyfan gwbl neu'n bennaf i ddarparu dysgu proffesiynol i gefnogi ein blaenoriaethau allweddol sef gweithredu'r Cwricwlwm i Gymru a’r diwygiadau ADY, a sicrhau tegwch yn ein system addysg? Os ydych yn anghytuno, rhowch fanylion yn y blwch sylwadau ategol.

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae’r Cyngor yn cytuno â’r ymagwedd arfaethedig, sef darparu diwrnodau HMS ychwanegol at ddibenion penodol helpu i weithredu’r Cwricwlwm i Gymru, diwygiadau ADY a sicrhau tegwch yn y system addysg.

Er gwaetha’r sylwadau a wnaethom yn gysylltiedig â chwestiynau un a dau, ynghylch y gwahanol flaenoriaethau fydd gan ysgolion unigol ar gyfer y diwrnodau hyn, mae’r Cyngor o’r farn y bydd hi’n hanfodol i Lywodraeth Cymru sicrhau bod y dysgu proffesiynol a ddarperir o’r ansawdd uchaf a bod safonau’r ddarpariaeth yn gyson ar draws Cymru. Felly, byddem yn annog Llywodraeth Cymru i weithio’n agos gyda’r consortia rhanbarthol ac eraill a fydd yn ymwneud â’r cyflwyno er mwyn sicrhau bod ysgolion yn gallu cael at gymorth, gwybodaeth ac arbenigedd sy’n bodloni eu hanghenion penodol. Hefyd, gall Llywodraeth Cymru fod eisiau ystyried a fyddai’n fuddiol pe bai rhywfaint o gynnwys gorfodol yn cael ei gynnwys, gan efallai adlewyrchu materion neu bryderon penodol y nodwyd bod angen sylw penodol arnynt wrth i’r cwricwlwm newydd gael ei gyflwyno.  

Yn fwy cyffredinol, mae’r Cyngor yn arddel rheidrwydd cael llinellau cyfathrebu clir rhwng y llywodraeth, consortia rhanbarthol, awdurdodau lleol ac ysgolion o ran naratif a chynnwys cymorth dysgu proffesiynol ar gyfer y cwricwlwm newydd. Dylai hyn gynnwys cyfle i ymarferwr adrodd yn ôl i’r llywodraeth am effeithiolrwydd a chynnydd.





Cwestiwn 4 – Hoffem wybod eich barn ar yr effeithiau y byddai diwrnod HMS ychwanegol ar gyfer dysgu proffesiynol cenedlaethol yn eu cael ar yr iaith Gymraeg, ac yn benodol ar gyfleoedd i bobl ddefnyddio'r Gymraeg a pheidio â thrin y Gymraeg yn llai ffafriol na'r Saesneg. 
  
Pa effeithiau y byddai’n eu cael, yn eich barn chi?  Sut y gellid cynyddu’r effeithiau cadarnhaol a lliniaru’r effeithiau negyddol? 

Sylwadau ategol

	Dim sylwadau 





Cwestiwn 5 – Eglurwch hefyd sut rydych chi’n credu y gallai'r polisi arfaethedig gael ei lunio neu ei addasu er mwyn cael effeithiau cadarnhaol neu effeithiau cadarnhaol cynyddol ar gyfleoedd i bobl ddefnyddio'r Gymraeg ac ar beidio â thrin y Gymraeg yn llai ffafriol na'r Saesneg, a pheidio â chael effeithiau andwyol ar gyfleoedd i ddefnyddio’r Gymraeg ac ar beidio â thrin y Gymraeg yn llai ffafriol na’r Saesneg. 
 
Sylwadau ategol

	Gallai datblygu dysgu proffesiynol gyda ffocws penodol ar y Gymraeg (yn gysylltiedig â’r themâu a nodwyd ar gyfer diwrnodau HMS arfaethedig y cwricwlwm newydd, diwygiadau ADY a thegwch) helpu i wella’r ddarpariaeth cyfleoedd i gynyddu defnydd dysgwyr o’r Gymraeg a’u hyder yn y Gymraeg.






Cwestiwn 6 – Rydym wedi gofyn nifer o gwestiynau penodol. Os oes gennych unrhyw faterion cysylltiedig sydd heb gael eu trafod yn benodol, defnyddiwch y blwch isod i’w nodi:

Sylwadau ategol

	





	Mae ymatebion i ymgynghoriadau yn debygol o gael eu gwneud yn gyhoeddus, ar y rhyngrwyd neu mewn adroddiad. Os byddai’n well gennych i’ch ymateb aros yn ddienw, ticiwch yma:
	☐

